
ԳՈՒՅՔ ՀԱՆՁՆԵԼՈՒ ՄԱUԻՆ
Ղեկավարվելով «Պետական կառավարչական հիմնարկների մասին» Հայաստանի Հանրապետության օրենքի 4-րդ հոդվածով` Հայաuտանի Հանրապետության կառավարությունը որոշում է.

1. Աջակցություն Հայաստանում արդարադատության մատչելիությանը ծրագրի շրջանակներում (support for access to justice in Armenia) «Հայաստանի Հանրապետության արդարադատության նախարարության աշխատակազմ» պետական կառավարչական հիմնարկին ամրացված գույքի կազմից առանձնացնել` համաձայն հավելվածի, և այն սեփականության իրավունքով հանձնել` Հայաստանի Հանրապետության փաստաբանների պալատին և Հայաստանի Հանրապե​տության նոտարական պալատին:
2. Հայաստանի Հանրապետության արդարադատության նախարարին` Հայաստանի Հանրապետության փաստաբանների պալատի նախագահի և Հայաստանի Հանրապե​տության նոտարական պալատի նախագահի հետ, սույն որոշումն ուժի մեջ մտնելուց հետո մեկամuյա ժամկետում ապահովել սույն որոշման հավելվածում նշված գույքի հանձնման-ընդունման աշխատանքների կատարումը:
Հավելված

ՀՀ կառավարության

---- ------ «--» N  որոշման 
ՑԱՆԿ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՓԱՍՏԱԲԱՆՆԵՐԻ ՊԱԼԱՏԻՆ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՆՈՏԱՐԱԿԱՆ ՊԱԼԱՏԻՆ ՀԱՆՁՆՎՈՂ ԳՈՒՅՔԻ

	Մարմնի 

անվանումը
	Անվանումը
	Քանակը

(հատ)
	Հաշվեկշռային արժեքը

(դրամ)

	ՀՀ փաստաբանների

պալատ
	«SRS Femida» ձայնագրող համակարգ
	1
	2213700

	ՀՀ նոտարական պալատ
	«HP ProBook 6570b i5-3210M 15 4GB /500 PC/ Win 7 pro» ծնկադիր համակարգիչ
	80
	31873844,7288

	ՀՀ նոտարական պալատ
	«HP Laserjet Pro M1536dnf MFP Printer» տպիչ
	80
	12893245,248


Հ Ի Մ Ն Ա Վ Ո Ր ՈՒ Մ
«ԳՈՒՅՔ ՀԱՆՁՆԵԼՈՒ ՄԱUԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. ԱՆՀՐԱԺԵՇՏՈՒԹՅՈՒՆԸ
«Գույք հանձնելու մասին» Հայաստանի Հանրապետության կառավարության որոշումն ընդունելու անհրաժեշտությունը պայմանավորված է այն հանգամանքով, որ Աջակցություն Հայաստանում արդարադատության մատչելիությանը ծրագրի շրջանակներում (access to justice in Armenia) Հայաստանի Հանրապետության արդարադատության նախարարությանը տրամադրվել է գույք Հայաստանի Հանրապետության փաստաբանների պալատին և Հայաստանի Հանրապետության նոտարներին փոխանցելու նպատակով: Այն պայմանավորված է նաև Հայաստանի Հանրապետության Նախագահի 2012 թվականի հունիսի 30-ի ՆԿ-96-Ա կարգադրությամբ հաստատված «Հայաստանի Հանրապետության իրավական և դատական բարեփոխումների 2012-2016 թվականների ռազմավարական ծրագրից բխող միջոցառումների» ցանկի 8.3 կետով և Հայաստանի Հանրապետության կառավարության նիստի 2012 թվականի մարտի 29-ի N 12 արձանագրությամբ:
2. ԸՆԹԱՑԻԿ ԻՐԱՎԻՃԱԿԸ ԵՎ ԽՆԴԻՐՆԵՐԸ
Ներկայումս Հայաստանի Հանրապետության փաստաբանների պալատը և Հայաստանի Հանրապետության նոտարները չունեն անհրաժեշտ տեխնիկական հագեցվածություն:
3. ԿԱՐԳԱՎՈՐՄԱՆ ՆՊԱՏԱԿԸ ԵՎ ԲՆՈՒՅԹԸ
Սույն նախագծով կարգավորվում է Հայաստանի Հանրապետության փաստաբանների պալատի և Հայաստանի Հանրապետության նոտարների տեխնիկական հագեցվածությունը, ինչը հնարավորություն կտա Հայաստանի Հանրապետության փաստաբանների պալատին` օրինակ, փաստաբանների պալատի կարգապահական վարույթների ընթացքը, փաստաբանական գործունեության արտոնագիր ստանալու համար որակավորման քննությունների անցկացման բանավոր հարցազրույցները ձայնագրել և այլն: Նոտարական պալատին փոխանցվող գույքը անհրաժեշ է նոտարիատի բնագավառում էլեկտրոնային կառավարության համակարգի աշխատանքն ապահովելու համար:
4. ԱԿՆԿԱԼՎՈՂ ԱՐԴՅՈՒՆՔԸ
Ներկայացված նախագծով սահմանվում է գույք հանձնել Հայաստանի Հանրապետության փաստաբանների պալատին և Հայաստանի Հանրապետության նոտարական պալատին նոտարներին փոխանցելու նպատակով` Աջակցություն Հայաստանում արդարադատության մատչելիությանը ծրագրի շրջանակներում (access to justice in Armenia) Հայաստանի Հանրապետության արդարադատության նախարարությանը տրամադրված գույքից:
Տ Ե Ղ Ե Կ Ա Ն Ք
«ԳՈՒՅՔ ՀԱՆՁՆԵԼՈՒ ՄԱUԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՈՒՄՆ ԸՆԴՈՒՆԵԼՈՒ ԴԵՊՔՈՒՄ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ  ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ
«Գույք հանձնելու մասին» Հայաստանի Հանրապետության կառավարության որոշումն ընդունելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:

Տ Ե Ղ Ե Կ Ա Ն Ք
«ԳՈՒՅՔ ՀԱՆՁՆԵԼՈՒ ՄԱUԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
«Գույք հանձնելու մասին» Հայաստանի Հանրապետության կառավարության որոշումն ընդունելու կապակցությամբ այլ իրավական ակտերի ընդունելու անհրաժեշտությունը բացակայում է:
